
কিংকর্ত্তব্যবিমূঢ় श्, ष्ठ्रनरे थांबांव्र गव्र गम खांश भांननिक् भङि বদ্ধিত করে-পরিণত করে। রাধারাণী আপনার অবস্থা বুঝিল। সে ভাবিল - যে কক্ষে সে থাকিত, সে কক্ষ পরীক্ষা করিল। কক্ষের বাতায়ন-পথের নিমার্থে কপাট বন্ধ-উপরাদ্ধের কপাট ইচ্ছামত মুক্ত বা বদ্ধ করিতে পারা যায় ; বাতায়নপথে অন্যরূপ বাধা নাই। নিম্নে পরিখা-গঙ্গার সহিত সংযুক্ত-গঙ্গাজলে পূর্ণ। রাধারাণী দেখিল, যখন ইচ্ছা সে মরিতে পারে।--আর সে মৃত্যুও গঙ্গাজলে হইবে। সে নিশ্চিন্ত হইল। “দুকুড়ি সাত” থাকিলে লোক যেমন নিশ্চিন্ত হইয়া খেলার গতি লক্ষ্য করিতে পারে-আবশ্যক বুঝিয়া খেলিতে পারে, সেও তেমনই নিশ্চিম্ভ হইয়া ঘটনার স্রোতের গতি লক্ষ্য করিতে লাগিল।
তবে পিতার জন্য তাহার হৃদয় সর্ব্বদাই ব্যথিত হইত। সে যখন দেখিত, আকাশে বিহগগণ উড়িয়া বেড়াইতেছে-তখনই সে ভাবিত, বিহগের পক্ষ পাইলে সে কত দ্রুত পিতৃসমীপে উপস্থিত হইত। সে যখন দেখিত, অদূরে জাহাবীবক্ষে নৌকা ভাসিয়া যাইতেছে—তখনই সে ভাবিত একবার ; যদি মুক্তি পাইত, তবে সে ত্বরায় পিতৃসমীপে উপনীত হইবার জন্য নৌকার নাবিকদিগকে তাহার সমস্ত সম্পদ দিতে পারত। সে পিতার কথা ভাবিত ; ভাবিত, আর दाड़ि ।
মনোবেদনার উচ্ছাস প্রশমিত হইলে সে দুর্গমধ্যে জনগণের কার্য্য লক্ষ্য করিত। প্রহরীদিগের গতিবিধি, তাহদের অস্ত্র-ব্যবহার সবই রাধারাণী লক্ষ্য করিত।
রাজেশ্বর দুর্গে ছিলেন না ; তিনি শাকখালির গৃহে সতর্ক, প্রহরীবেষ্টিত হইয়া বাস করিতেছিলেন। কাত্যায়নীও শাক খালিতেই ছিলেন। কিন্তু রাজেশ্বরের একমাত্র পুত্র কমলেশ দুর্গেই ছিল। দুর্গে সে-ই প্রধান।
げ রাধারাণী দেখিত, কমলেশ মল্লযুদ্ধে কোন ভীমকায় প্রহরিকে পরাজিত করিতেছে বা শরে লুক্ষ্য বিদ্ধ করিতেছে। সে শুনিত, তাহার সরল উচ্ছসিত হাস্য দুৰ্গমধ্যে ধ্বনিত হইতেছে। কমলেশের ব্যবহারে সরলতা ও সহৃদয়ত। এমনই সপ্রকাশ ছিল যে, রাধারণী কিছুতেই তাহাকে ঘৃণা করিতে পারিত না । কমলেশ সর্ব্বদাই রাধারণীর সংবাদ লাইত এবং তাহার যথাসম্ভব সুখবিধানে সচেষ্ট হইত। তাহার ব্যবহারে বােধ হইত, সে বন্দিনীর দুর্দশায় দুঃখিত ; বন্দিনীর প্রতি দুর্ঘ্যবহারে লজ্জিত। তাহার এইরূপ ব্যবহারে রাধারাণী বিষ্মিতা হইত।

		 এই পাতা শেষ সম্পাদিত হয়েছে ১৬:৩৫টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

